
Mijëra pjesëtarë të komuniteteve roma, ashkali dhe egjiptase u larguan nga Kosova gjatë luftës së vitit 1999
dhe kërkuan strehim në vendet fqinje. 15 vite më vonë, rreth 8,000 persona janë ende të zhvendosur në Mal të
Zi dhe në ish-Republikën Jugosllave të Maqedonisë. Shumica dërrmuese e tyre janë të gatshëm të integrohen
në shoqëritë e reja. Por rreth 200 familje dëshirojnë të kthehen në Kosovë.

Këto familje janë jashtëzakonisht të ndjeshme. Ato jetojnë në kushte të vështira � posaçërisht në kampin e
Konikut në Mal të Zi dhe në Suto Orizare, në ish-Republikën Jugosllave të Maqedonisë.

Sherif Ramadani u largua nga Kosova në vitin 1999 dhjetë ditë pas fillimit të bombardimeve. Për vite me
radhë, ai dhe familja e tij u ballafaquan me zhvendosje të detyrueshme dhe pasiguri. Ai momentalisht jeton në
Suto Orizare, në afërsi të Shkupit.

[SHERIF RAMADANI]

Jemi nga Ferizaji. Jena konë në Bllacë, kena nejt tri ditë. Prej Bllacës, jena shku në Shipni, s�ka pas vend me
na pranu në Shipni, na kanë kthy në Strugë, në Velezhdë, me ni xhami. Apet jena dal në shpija private në
katune.

[NARRATOR]

Pas shumë viteve të kaluara si persona të zhvendosur, ata ende dëshirojnë të kthehen në Kosovë.

[SHERIF RAMADANI]

E kena lyp kthimin që gjashtë vjet, shtatë vjet. Kisha pas qef sa ma shpejt mu kthye në Kosovë. Po hekim
këtu. Jena shumë tu hjek. S�po marrim as kurfarrë ndihmë, që katër vjet. Pi ndrrojna shpijat, gazdallarët po na
përzojnë. Qëtash me 7 muj, me të 10 datë, e kena me lëshu Shkupin, që jo me qef, bo vaki edhe me zor na
hekin, na qesin n�anën tjetër të granicës. I kom dy fëmijë, gruan, nana, motra, vllai, shtatë veta jena tuj jetue
n�qët shpi. Shpija osht e vjetër, po duhet me jetu, çka me bo. Kisha pas qef me m�nimue, me ma marrue sa
ma shpejt shpijën, mu kthye në shpi teme. 

[NARRATOR]

Korniza ligjore në Kosovë garanton të drejtën për kthim vullnetar, të dinjitetshëm dhe të qëndrueshëm për të
gjithë personat e zhvendosur. Që nga viti 2000, mbi 10,000 pjesëtarë të komuniteteve roma, ashkali dhe
egjiptase, janë kthyer në Kosovë. Problemet megjithatë mbesin. Disa lagje në Kosovë hezitojnë t�i mirëpresin
personat e kthyer. Ato frikësohen se fluksi i njerëzve do ta vështirësoj edhe më tej gjendjën ekonomike. Për
shembull, familja Ramadani bleu tokë në Kosovë, në fshatin e Plemetinës. Komuna dhe Zyra e Komisionerit
të Lartë të Kombeve të Bashkuara për Refugjatë, iu ndihmuan në ndërtimin e shtëpisë nëpërmjet projektit të
financuar nga Bashkimi Evropian. Por, fqinjët e tyre nënshkruan një peticion ku kundërshtonin kthimin e tyre.
Nëna e Sherifit flet sa vështirë e kishin pasur për ta blerë tokën � por që edhe më vështirë e kishin pasur kur
kuptoi se familja e saj nuk ishte e mirëseardhur.

[SHERIF RAMADANI�S MOTHER ]

Qato pare që i kena mbledh për qat vend në Plemetin, ma shumë fëmijët kanë punue me maqinë deri
në 5 në mengjes kanë kep. I kena tubue, e blejtëm qat vend. Tash qëky problem, s�po dojnë me na
pranu.

[NARRATOR]

Përkundër problemeve të vazhdueshme, familjet ende kanë shpresë. Kjo vlen edhe për partnerët e tyre
vendorë dhe ndërkombëtarë. Zyra e Komisionerit të Lartë të Kombeve të Bashkuara për Refugjatë � me
përkrahje financiare nga Zyra e Bashkimit Evropian në Kosovë � po punon në gjetjen e zgjidhjeve të
qëndrueshme për 60 familje të zhvendosura të komuniteteve roma, ashkali dhe egjiptase � të cilat dëshirojnë
të kthehen në shtëpi dhe të integrohen në shoqëri. Falë këtij projekti, 18 familje me gjithsej 92 anëtarë tashmë
janë kthyer � dhe 42 familje të tjera pritet të kthehen gjatë vitit të ardhshëm. Mehmet Stollaku dhe familja e tij
janë shembull pozitiv se si bashkëpunimi në mes të personave të zhvendosur, komuniteteve pranuese dhe
donatorëve ndërkombëtarë, mund të krijoj të ardhme më të mirë. Familja Stollaku kaloi momente të vështira
kur u desh të largohej nga dhuna dhe të kërkoj strehim në vendet fqinje. Por tash ata janë kthyer në shtëpi.

[MEHMET STOLLAKU]

Jemi largu prej Kosovës se jemi tut kur u bo lufta. Kena jetu në Prishtinë para luftës, në xhami të Llapit, në
Kodër të Trimave. Kur ja nisi lufta, jena tut se mos po e hupim jetën. Jemi tut, për qat arsye jemi ik. Deri në
Elez Han, atje na kthyn, u kthyem prapë. Tani jena shku në shkollë këtu në Fushë Kosovë ku kanë nejt
refugjatë. Kemi nejt nja gjashtë muj në shkollë. Prej aty u ndamë. Unë, vllavi edhe nusja e vllavit jemi ik për
Shkup. Kjo me motrën dhe babën kanë met këtu. E kena qit dorën e kena lyp për mi bo do pare për me ngreh
nanën e babën. Evladi pa nanë s�un jeton. I kena pa do sene shumë t�vështira. Prej Maqedonisë, që nja 6 muj
jemi kthy. Që thojnë shkon ku shkon si shpija jote badihava. I falenderoj të UNHCR-it shumë, dhe të

komunës këtu. Jam i kënaqur veq që e kam kulmin tem, qëtu në Kosovë. Për tjetër s�më intereson. Kërkush
nuk m�thotë dil jashtë shpisë. Që thojnë edhe pa strujë e pa bukë me nejt, ti je n�shpi tonde.

[NARRATOR]

Nuk mjafton vetëm të kthehesh në shtëpi. Integrimi i sërishëm në shoqëri është sfidë e jashtëzakonshme.
Mehmet Stollaku u kthye në shtëpi me gruan, motrën, nënën dhe dy fëmijët e tij, në dhjetor të vitit të kaluar.
Ai dhe familja e tij janë shumë të kënaqur më shtëpinë e tyre të re. Megjithatë, ata e dinë se e ardhmja nuk do
të jetë e lehtë.

[MEHMET STOLLAKU]

E kemi vështirë, këtu e punoj qat punë me shishe ama veq shes a pe din me traktor. Po mbledhi nëpër kanta,
tjetër punë s�ka.

[NARRATOR]

Personat e zhvendosur si dhe ata të kthyer po tregojnë vendosmëri çdo ditë. Është e qartë se ata nuk do të
heqin dorë nga e drejta e tyre për tu kthyer, nga e drejta për të pasur një jetë më të mirë. Sepse, siç thotë edhe
Mehmeti, �asnjë vend nuk është si shtëpia e jotë�.

Zyra e Komisionerit të Lartë të Organizatës së Kombeve të Bashkuara për Refugjatë është thellësisht e
angazhuar në procesin e kthimit vullnetar. Shefi i këtij misioni në Kosovë, Xho Hegenuar, i udhëheq
përpjekjet e OKB-së në terren.

[JO HEGENAUER, UNHCR]

UNHCR-ja gjithmonë iu ka ndihmuar njerëzve të kthehen vullnetarisht në Kosovë. Nëse njerëzit dëshirojnë të
kthehen në shtëpi ne iu sigurojmë kalimin e kufirit, pajisjen me dokumente, iu ofrojmë ndihmë dhe të drejtat e
shërbimet themelore si çdo person tjetër në Kosovë. Populli i Kosovës e di si është të jetosh në frikë. Ata e
dinë çfarë do të thotë të ikësh nga vdekja dhe të kërkosh strehim në një vend tjetër. Fatkeqësisht, mijëra
familje në ish-Republikën Jugosllave të Maqedonisë dhe në Mal të Zi nuk po mund të kthehen. Ato dëshirojnë
të kthehen në komunat ku kanë lindur. Pengesë për kthimin e tyre paraqet fakti që komunat nuk po japin tokë

për ndërtimin e shtëpive të tyre. Një fakt tjetër me të cilin befasohet Organizata e Kombeve të Bashkaura
është se komunitetet nuk janë të gatshme t�i lejojnë këto familje të kthehen në shtëpitë e tyre. Të gjithë kanë
të drejtë të kthehen në shtëpi. Këta njerëz e kanë këtë të drejtë.

[NARRATOR]

15 vite pas përfundimit të konfliktit, ka ardhur koha që zhvendosja të marr fund. E ardhmja e Kosovës varet
nga krijimi i shoqërisë njëmend gjithpërfshirëse, ku të gjithë mund t�i gëzojnë të drejtat e tyre, përfshirë këtu
edhe të drejtën për tu kthyer në shtëpi.

